
Nd. 27. Frumvarp til laga [27. mál]
um breyting á lögum nr. 36 14. mai 1955, um breyting á vegalögum. nr. 34 22.
apríl 1947.

Flm.: Hannibal Valdimarsson.

1. gr.
2. gr. laganna breytist þannig:

1. B. 76 orðist svo:
Reykhólasveitarvegur : Af Vesturlandsvegi við Berufjarðarbotn, kringum

Reykjanes á Vesturlandsveg hjá Kinnarstöðum.
2. A eftir B. 82 komi tveir nýir liðir:

a. Krossárdalsvegur: Af Strandavegi um Krossárdal á Vesturlandsveg hjá
Kleifum i Gilsfirði.

h, Trðllaiunqunequr : Af Strandavegi hjá Húsavík um Tröllatungu og Trölla-
tunguheiði á Gautsdalsveg hjá Valshamri.

3. Aftan við B. 87 bætist: með álmum að Laugalandi og Skjaldfönn.
4. A eftir B. 88 komi nýr liður:

Grunnavikurvegur : Frá Sandeyri um Snæfjallaheiði að Stað í Grunnavik.
5. A eftir B. 89 komi nýr liður:

Laugardalsvegur " Af Ögurvegi hjá Strandseljum fram Laugardal, um Blá-
mýrar, Laugaból, Birnustaði, Hrafnabjörg og Hagakot á Ögurveg innan Laug-
ardalsár.

6. A eftir B. 93 komi tveir nýir liðir:
a. Reiðhjallavegur: Af Bolungarvíkurvegi í mynni Syðridals að Reiðhjalla-

virkjun.
b. Skálavíkurvegur : Frá Bolungarvík um Skálavík ytri að Meiri-Bakka.

7. A eftir B. 111 komi nýr liður:
Botnsvegur: Frá Trostansfirði fyrir mynni Norðdals að Langabotni.

2. gr.
Lög þessi öðlast þegar gildi.

Greinargerð.

Vegir þeir, sem hér er lagt til, að teknir verði i þjóðvega tölu, eru allir i Vest-
fjarðakjördæmi. Þar er svo ástatt víða, að heil sveitarfélög eru enn eigi komin í
samband við vegakerfi landsins. Úr þessu ástandi er nauðsynlegt að bæta hið
bráðasta. Þá eru einnig mjög erfiðar samgöngur milli Strandasýslu og annarra
hluta Vestfjarðakjördæmis. Úr því er ætlunin að bæta nokkuð með tillögum þessa
frumvarps um þjóðvegi yfir Tröllatunguheiði og um Krossárdal milli Gilsfjarðar
og Bitru.

Þá er í frumvarpi þessu lagt til, að nokkrir sýsluvegir séu teknir i þjóðvega
tölu. Hefur þróunin jafnan gengið í þá átt, enda viðurkennt, að geta sýslusjóðanna
er mjög takmörkuð til að rísa undir kostnaði við vegalagningu nema í mjög smá-
um sUI.

Að lokum skal á það bent, að mörg ár eru nú liðin, síðan vegalögum var
seinast breytt, og verður því að teljast eðlilegt og æskilegt, að nýir vegir fáist
teknir í þjóðvega tölu vegna breyttra aðstæðna í ýmsum héruðum landsins.


